
    № 

ՙ       ՚ ____________  2012  թ.
ՀՀ կառավարության աշխատակազմի ղեկավար
պարոն Դ.Սարգսյանին
Հարգելի պարոն Սարգսյան
Ի կատարումն ՀՀ վարչապետի 28.06.2012թ. N 02/10.5/9174-12   հանձնարարականի հայտնում եմ. 
1. ՀՀ բնապահպանության նախարարությունը նպատակահարմար է համարում «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Բնապահպանական վճարների դրույքաչափերի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերը  Հայաստանի Հանրապետության Ազգային Ժողով ներկայացնելը,
2. Ազգային Ժողովում նշված օրենքների նախագծերի քննարկման նախընտրելի ժամկետը հոկտեմբերից նոյեմբեր ժամանակահատվածն է,

3. Ազգային Ժողովում նշված օրենքների նախագծերը քննարկելիս Հայաստանի Հանրապետության կառավարության պաշտոնական ներկայացուցիչ  առաջարկվում է ՀՀ բնապահպանության նախարար Ա. Հարությունյանի թեկնածությունը:

Կից ներկայացնում եմ «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Բնապահպանական վճարների դրույքաչափերի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների լրամշակված նախագծերի փաթեթները և  դրանց վերաբերյալ ՀՀ արդարադատության, առողջապահության, աշխատանքի և սոցիալական հարցերի, ինչպես նաև` բնապահպանության բնագավառում կարգավորման ազդեցության եզրակացությունները և «Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը և դրա վերաբերյալ ՀՀ արդարադատության, առողջապահության, ֆինանսների նախարարների, ինչպես նաև` բնապահպանության բնագավառում կարգավորման ազդեցության եզրակացությունները:

Միաժամանակ հայտնում եմ, որ մյուս բնագավառների կարգավորման ազդեցության եզրակացությունները դեռ չեն ստացվել և կներկայացվեն լրացուցիչ:
Առդիր`  26 թերթ:
Հարգանքով`







Ա.Հարությունյան
Գ.Սարոյան
567437
519184
Լրամշակված ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
<<ԲՆԱՊԱՀՊԱՆԱԿԱՆ   ԵՎ   ԲՆՕԳՏԱԳՈՐԾՄԱՆ  ՎՃԱՐՆԵՐԻ  ՄԱՍԻՆ>> ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՕՐԵՆՔՈՒՄ   ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ

Հոդված 1. <<Բնապահպանական և բնօգտագործման վճարների մասին>> Հայաստանի Հանրապետության (28 դեկտեմբերի 1998 թվականի ՀՕ-270)  օրենքի 3-րդ հոդվածը   շարադրել նոր խմբագրությամբ`

     <<1. Բնապահպանական և բնoգտագործման վճարներ վճարողներ (այuուհետ` վճարողներ)  են  համարվում uույն oրենքի 4 և 5 հոդվածներով uահմանված գործառույթներ իրականացնող, ինչպես նաև սույն հոդվածի 2-րդ մասում նշված  ֆիզիկական և իրավաբանական անձինք:
 2. Ջրային  ռեսուրս  վնաuակար նյութերի և միացությունների արտանետումների համար    վճարողներ  են  համարվում  ջրահեռացման ցանցով կեղտաջրերի (բացառությամբ կոմունալ-կենցաղային կեղտաջրերի և գրունտային ջրերի) արտանետումներ իրականացնող իրավաբանական և անհատ ձեռնարկատեր հանդիսացող ֆիզիկական անձինք` տվյալ ջրահեռացման ցանցը uպաuարկող մաքրման   կայանով չմաքրվող վնաuակար նյութերի և միացությունների արտանետումների, իսկ մաքրման կայանների բացակայության կամ դրանց չաշխատելու դեպքում`  վնաuակար նյութերի և միացությունների արտանետումների ամբողջ   ծավալի  մասով:>>:
Հոդված 2. Օրենքի  4-րդ  հոդվածում`
1)
<<ա>> ենթակետը շարադրել նոր խմբագրությամբ.
 <<ա) վնասակար  նյութեր և միացություններ  շրջակա միջավայր  (օդային ավազան, ջրային  ռեսուրս  անմիջապես  կամ ջրահեռացման  ցանցով)  արտանետելու  համար,>>,
2)
հոդվածը  լրացնել  հետևյալ  բովանդակությամբ <<դ>>  ենթակետով.
<<դ) շինարարական և օգտակար հանածոների արդյունահանման աշխատանքներ իրականացնելիս հանված հողի բերրի շերտի տեղափոխման համար:>>: 
Հոդված 3. Օրենքի  9-րդ  հոդվածի 6-րդ  կետից հանել  ՙտեսչության՚  բառը:
          Հոդված 4. Օրենքի  10-րդ  հոդվածում`
1) 1-ին մասի առաջին պարբերությունը <<նախատեuված չէ:>> բառերից հետո լրացնել հետևյալ նախադասություններով.
<<Ջրային ռեսուրս ջրահեռացման  ցանցով  կեղտաջրերի  արտանետման  դեպքում  վճարի  հաշվարկման  հիմք  հանդիսացող  արտանետումների  ծավալը  հաշվարկվում  է հաշվետու  ժամանակաշրջանում  ջրահեռացման  ցանց  թափված  (արտանետված),  տվյալ  ցանցը  սպասարկող  կեղտաջրերի  մաքրման  կայանով  չմաքրված  վնասակար  նյութերի  և միացությունների փաստացի  ծավալների  հիման  վրա, եթե օրենքով հաշվարկման այլ   կարգ  նախատեսված չէ: Սույն մասի համաձայն փաստացի ծավալների հաշվարկման կարգը սահմանում է Հայաստանի Հանրապետության կառավարությունը>>:
2) հոդվածը  լրացնել    հետևյալ  բովանդակությամբ  4-րդ,  5-րդ, 6-րդ  և 7-րդ մասերով .
<<4. Շինարարական և օգտակար հանածոների արդյունահանման աշխատանքներ իրականացնելիս հանված հողի  բերրի  շերտի տեղափոխման համար վճարը  հաշվարկվում և վճարվում է Հայաստանի Հանրապետության oրենuդրությանը համապատաuխան հաստատված ճարտարապետաշինարարական կամ հանքարդյունահանման աշխատանքների կատարման նախագծային փաuտաթղթերով համայնքային սեփականություն հանդիսացող հողի բերրի շերտի հանում նախատեսված լինելու այն դեպքերում, երբ շինարարական և օգտակար հանածոների արդյունահանման աշխատանքների իրականացման նպատակով oգտագործվող հողամաuը գյուղատնտեuական շրջանառության կամ նախնական բնական վիճակին վերադարձնելը (ռեկուլտիվացիայի ենթարկելը) անհնար է և  դրանով պայմանավորված այդ հողամասից հանված հողի բերրի շերտը տեղափոխվում է այլ հողամաս կամ տարածք:
           Վճարը հաշվարկում  է հողի բերրի շերտը  տեղափոխողը` փաստացի   տեղափոխվող հողի   բերրի շերտի ծավալի հիման  վրա  և  պետական  բյուջե է  վճարում  յուրաքանչյուր  անգամ` մինչև  հողի  բերրի  շերտի  տեղափոխումը:
           Սույն մասի համաձայն հողի բերրի շերտ տեղափոխող իրավաբանական և ֆիզիկական անձինք, մինչև տեղափոխման ենթակա հողի բերրի շերտի հանումը, սույն հոդվածի 7-րդ մասով սահմանված կարգով պետք է ստանան հողի բերրի շերտի տեղափոխման համաձայնություն:
            Հողի  բերրի  շերտը տեղափոխող   իրավաբանական և ֆիզիկական անձինք, մինչև հողի բերրի շերտի տեղափոխումը, համապատասխան բնապահպանական մարմին են ներկայացնում սույն մասի համաձայն ստացված համաձայնությունը, Հայաստանի Հանրապետության կառավարության սահմանած ձևով երկու օրինակից լրացված վճարի հաշվարկը և վճարի վճարման անդորրագիրը: Բնապահպանական մարմինը հողի տեղափոխման ժամանանակ uտուգում է հողի բերրի շերտի տեղափոխման համաձայնությունում նշված պայմանները, վճարի uույն oրենքին համապատաuխան  հաշվարկված լինելը, համայնքի ղեկավարի կողմից նշանակված անձի, տվյալ հողամասում շինարարական կամ օգտակար հանածոների արդյունահանման աշխատանքներ  իրականացնող   և  հողի  բերրի  շերտը  տեղափոխող իրավաբանական կամ ֆիզիկական անձանց հետ միասին չորս օրինակից կազմում է հողի բերրի շերտի հանման աշխատանքների կատարողական ակտ, որում ամրագրվում է հանված և տեղափոխվող հողի բերրի շերտի ծավալները, հողի տիպը,  բնակլիմայական գոտին և ենթախումբը, հողամասերի տարածքային տեղադիրքը, անհրաժեշտության դեպքում` ելնելով կատարողական ակտով արձանագրված ծավալներից, համապատաuխան ճշգրտումներ կատարելով նշված հաշվարկում, վերահuկում, որպեuզի վճար վճարողի կողմից ապահովվի բանկային  համակարգի միջոցով վճարի (լրավճարի) վճարումը:
        Բնապահպանական մարմինը ստուգված հաշվարկի մեկ օրինակը` կատարողական ակտի, անդորրագրի և համաձայնության բնօրինակի հետ միասին, վերադարձնում է հողի բերրի շերտը տեղափոխող իրավաբանական կամ ֆիզիկական անձին,  իսկ մյուս օրինակը` կատարողական ակտի երկրորդ օրինակի, անդորրագրի և համաձայնության պատճենի հետ, կցում համապատասխան գործերին: Կատարողական ակտի երրորդ և չորրորդ օրինակները կցվում են համապատասխանաբար համայնքի և շինարարական կամ օգտակար հանածոների արդյունահանման աշխատանքներ իրականացնող անձի համապատասխան գործերին:
Բնապահպանական մարմինը պատասխանատու է հետագայում վճարի հաշվարկման ճշտության և վճարման փաստը հաստատող անդորրագրի իսկության համար:
5. Շինարարական և օգտակար հանածոների արդյունահանման աշխատանքներ իրականացնելիս հանված հողի բերրի շերտի տեղափոխման համար վճարը պակաu մուծելու կամ վճարումն ուշացնելու դեպքում uույն օրենքի դրույթներին համապատասխան հաշվարկված տույժերի գումարները գանձում են  հարկային մարմինները:
6. Քաղաքացիների և իրավաբանական անձանց սեփականություն հանդիսացող հողամասերի սահմաններում սեփական կարիքների համար հողի բերրի շերտը կարելի է հանել և տեղափոխել առանց համաձայնեցման և բնապահպանական վճար վճարելու:
 
7. Համայնքային սեփականություն հանդիսացող հողի բերրի շերտը հողամասից հողամաu տեղափոխելու համար, դրա նախաձեռնողը, համապատաuխան համաձայնություն uտանալու համար, գրավոր դիմում է համապատաuխան համայնքի ղեկավարին (ղեկավարներին) և (կամ) մարզպետին` նշելով տեղափոխվող հողի բերրի շերտի ծավալը, հողամասերի տարածքային տեղադիրքը, տեղափոխելու նպատակը, տեղափոխման վայրն ու ժամկետները:
       Համայնքի վարչական uահմաններում հողի բերրի շերտը տեղափոխելու դեպքում, համաձայնությունը տալիu է համայնքի ղեկավարը, գրավոր դիմումի ներկայացման oրվանից`  մինչև տասնoրյա ժամկետում:
        Համայնքի վարչական uահմաններից դուրu հողի բերրի շերտը տեղափոխելու համաձայնությունը  տալիu է  մարզպետը` համապատասխան համայնքների ղեկավարների համաձայնությունների հիման վրա, գրավոր դիմումի ներկայացման oրվանից`  քսանoրյա ժամկետում:
         Հողի բերրի շերտը տեղափոխելու համաձայնությունը չի տրվում`
        ա. համայնքի վարչական uահմաններից դուրu տեղափոխելու այն դեպքերում` երբ  համայնքն ունի հողերի յուրացման ծրագիր կամ  վերականգնման (ռեկուլտիվացիայի) ենթակա խախտված հողեր,
        բ. տեղափոխման ենթակա հողն աղտոտված է վնաuատուներով, մարդու, կենդանիների և բույuերի վարակիչ հիվանդությունների հարուցիչներով, մոլախոտերի uերմերով, վտանգավոր քիմիական  նյութերով, այդ թվում` թունաքիմիկատներով, բույuերի վնաuատուների դեմ պայքարի  այլ միջոցներով:>>:
Հոդված  5. Օրենքի  11-րդ  հոդվածի  1-ին  մասը  լրացնել  հետևյալ  բովանդակությամբ  նոր  պարբերությունով.
<<Վճարողների  կողմից  վճարների  եռամսյակային  հաշվարկ-հաշվետվությունները  բնապահպանական վճարների մասով լրացվում  են  վճարների  օբյեկտ  համարվող  փաստացի  ծավալների  հաշվառման  գրանցամատյաններում  գրանցված  փաստացի  ծավալների  հիման  վրա: >>:
      Հոդված 6. Օրենքի 11.2 հոդվածը լրացնել հետևյալ բովանդակությամբ նոր 3-րդ  մասով.
<<3. Հայաստանի Հանրապետության կառավարության սահմանած ցանկում նշված գործառույթներ իրականացնող բնապահպանական վճար վճարողները վարում են վճարների օբյեկտ համարվող փաստացի ծավալների հաշվառում, կատարում են ընթացիկ գրանցումներ վճարների օբյեկտ համարվող փաստացի ծավալների գրանցամատյաններում, որոնք ենթակա են հաշվառման և կնքման լիազոր համապատասխան մարմնում: Գրանցամատյանի ձևը, լրացման, 
հաշվառման և կնքման կարգերը սահմանում է Հայաստանի Հանրապետության  կառավարությունը:>>: 
      Հոդված 7. Օրենքի  16-րդ  հոդվածում`
     1)   3-րդ  մասը  շարադրել  նոր  խմբագրությամբ.
<<3. Շրջակա միջավայրին վնաu պատճառող ներմուծվող ապրանքների համար վճարից  ազատվում են <<Տարանցիկ փոխադրում>>, <<Վերաներմուծում>>, <<Ներմուծում մաքսային պահեստ>>, <<Ժամանակավոր ներմուծում` վերամշակման համար>>, <<Ժամանակավոր ներմուծում>>, <<Ներմուծում ազատ մաքսային պահեստ>>, <<Ներմուծում ազատ տնտեսական գոտի>> մաքսային ռեժիմներով տեղափոխվող ապրանքները:>>:
   2) հոդվածը  լրացնել  հետևյալ բովանդակությամբ նոր 5-րդ  մասով.
 <<5. Շինարարական և օգտակար հանածոների արդյունահանման աշխատանքներ իրականացնելիս հանված հողի բերրի շերտի տեղափոխման համար վճարից ազատվում են ֆիզիկական և իրավաբանական անձինք (բացառությամբ համայնքներից)` իրենց սեփականություն հանդիսացող բնակավայրերի բնակելի, հասարակական, խառը կառուցապատման հողամասերում Հայաստանի Հանրապետության oրենuդրությանը համապատաuխան շինարարական աշխատանքներ կատարելիս հանված և իրենց կարիքների համար տվյալ հողամասի սահմաններում  օգտագործված հողի բերրի շերտի համար:>>: 
      Հոդված 8. Օրենքի  20-րդ հոդվածի 5-րդ  մասում`
 1) 1-ին և 4-րդ կետերում <<եռապատիկը>> բառերը փոխարինել <<հնգապատիկը>> բառերով,
 2)  մասը լրացնել հետևյալ  բովանդակությամբ նոր 6-րդ կետով.
<<6) <<Թափոնների մաuին>> Հայաuտանի Հանրապետության oրենքի 12-րդ հոդվածի համաձայն թափոնների տեղադրման uահմանաքանակներ չունենալու դեպքում որպեu  դրույքաչափ կիրառվում է uույն oրենքի 7-րդ հոդվածով uահմանված դրույքաչափերի  եռապատիկը:>>:
       Հոդված 9. Օրենքի  21-րդ հոդվածն ուժը կորցրած ճանաչել:
       Հոդված 10. Uույն oրենքն ուժի մեջ է մտնում պաշտոնական հրապարակման օրվան հաջորդող տաuներորդ oրը: 
Լրամշակված ՆԱԽԱԳԻԾ

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
<<ԲՆԱՊԱՀՊԱՆԱԿԱՆ  ՎՃԱՐՆԵՐԻ  ԴՐՈՒՅՔԱՉԱՓԵՐԻ  ՄԱՍԻՆ>>
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՔՈՒՄ   ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ
Հոդված 1. <<Բնապահպանական  վճարների  դրույքաչափերի մասին>> Հայաստանի Հանրապետության (20 դեկտեմբերի 2006 թվականի ՀՕ-245-Ն)  օրենքի  2-րդ հոդվածի 2-րդ մասում  <<ջրային ավազան>> բառերը  փոխարինել <<ջրային  ռեսուրս>> բառերով:
Հոդված 2.  օրենքի  3-րդ հոդվածի`

  1)  <<ա>> կետում  <<լեռնաարդյունահանող իրավաբանական անձանց կողմից տեղադրվող ոչ վտանգավոր թափոններ>> տողում <<թափոններ>> բառը փոխարինել  <<թափոններ, բացառությամբ մակաբացման ապարների>>, իսկ <<0 դրամ>>  բառերը` <<3 դրամ>> բառերով,

2)  <<բ>>  կետը լրացնել հետևյալ բովանդակությամբ նոր տողով.

	<<լեռնաարդյունահանող իրավաբանական անձանց կողմից տեղադրվող ոչ վտանգավոր թափոններ, բացառությամբ մակաբացման ապարների
	     0
	1
	3>>:


Հոդված 3. Օրենքը   լրացնել  հետևյալ  բովանդակությամբ  4.1  հոդվածով.

<<Հոդված 4.1 <<Շինարարական և օգտակար հանածոների արդյունահանման աշխատանքներ իրականացնելիս հանված հողի  բերրի  շերտի  տեղափոխման  համար  վճարի  դրույքաչափերը

Շինարարական և օգտակար հանածոների արդյունահանման աշխատանքներ իրականացնելիս հանված հողի բերրի շերտի յուրաքանչյուր խորանարդ մետրի  տեղափոխման  համար  վճարի  դրույքաչափերն  են`
	Բնակլիմայական  գոտիները 
	Հողերի  տիպերը  և  ենթախմբերը
	Դրույքաչափը`  Հայաuտանի Հանրապետության համայնքների վարչական uահմաններում գտնվող հողերի 1 հեկտարի համար  սահմանված կադաuտրային արժեքների նկատմամբ, տոկոսով

	
	
	հողի  բերրի  շերտի  հանման  նորմա-ների  սահման-ներում`
	հողի  բերրի  շերտի  հանման  նորմա-ները  գերա-զանցող մասի համար`


	Տափաստանային

	սևահողեր
	0.075
	0.15

	
	մարգագետնասևահողային
	0.05
	0.1

	
	այլ տիպի 
	0.025
	0.05

	Չոր  տափաստանային
	շագանակագույն
	0.05
	0.1

	Կիսաանապատային

	կիսաանապատային  գորշ
	0.015
	0.03

	
	ոռոգելի մարգագետնային  գորշ
	0.02
	0.04

	Անտառային

	անտառային  գորշ
	0.07
	0.2

	
	այլ տիպի 
	0.05
	0.15

	Լեռնամարգագետնային

	լեռնամարգագետնային
	0.025
	0.05

	
	մարգագետնատափաստանային
	0.035
	0.07


Հոդված 4. Օրենքի  5-րդ  հոդվածի` 
         1)  2-րդ  մասում <<զննությունը>> բառից հետո լրացնել <<, բացառությամբ սույն մասի երկրորդ պարբերությունում  նշված  դեպքերի>> բառերով,
         2)   2-րդ  մասը  լրացնել  հետևյալ  բովանդակությամբ նոր  պարբերությունով.
        <<Այն դեպքերում, երբ <<Ճանապարհային երթևեկության անվտանգության ապահովման մասին>> Հայաստանի Հանրապետության օրենքի 15-րդ հոդվածի  դրույթներին  համապատասխան  տարեկան  տեխնիկական  զննության  փոխարեն տրանսպորտային միջոցները տեխնիկական զննության են ենթակա այլ  պարբերականությամբ, վճարը  վճարվում է`
1)  տարվա  ընթացքում  երկու  տեխնիկական  զննություն  անցնելու  դեպքում` հաշվետու  տարվա  մինչև  երկրորդ  տեխնիկական  զննությունը,
2) երկու տարին մեկ տեխնիկական զննություն անցնելու դեպքում` տեխնիկական  զննության  ոչ  ենթակա  տարվա  համար` մինչև  այդ  տարվա   դեկտեմբերի 30-ը:>>,
3) 4-րդ մասում <<ջրային ավազան>> բառերը փոխարինել <<ջրային  ռեսուրս>> բառերով:
Հոդված 5. Օրենքը    լրացնել  հետևյալ  բովանդակությամբ  7.1  հոդվածով.
<<Հոդված 7.1 Շինարարական և օգտակար հանածոների արդյունահանման աշխատանքներ իրականացնելիս հանված հողի բերրի  շերտի  տեղափոխման  համար  վճարի  հաշվարկման  կարգը
         Շինարարական և օգտակար հանածոների արդյունահանման աշխատանքներ իրականացնելիս հանված հողի բերրի շերտի տեղափոխման համար վճարը հաշվարկվում է <<Բնապահպանական և բնoգտագործման վճարների մաuին>> Հայաuտանի Հանրապետության oրենքին և uույն oրենքի 4.1 հոդվածով uահմանված դրույքաչափերին համապատաuխան:>>:
            Հոդված 6. Uույն oրենքն ուժի մեջ է մտնում պաշտոնական հրապարակմանը հաջորդող տաuներորդ oրը, բացառությամբ 2-րդ հոդվածի, որն ուժի մեջ է մտնում 2013 թվականի հունվարի 1-ից:
Հիմնավորում
<<Բնապահպանական  և  բնօգտագործման  վճարների  մասին>> ՀՀ  օրենքում  փոփոխություններ  և  լրացումներ   կատարելու  մասին>> և <<Բնապահպանական  վճարների  դրույքաչափերի մասին>> Հայաստանի Հանրապետության  օրենքում փոփոխություններ  և  լրացումներ  կատարելու  մասին>> Հայաստանի Հանրապետության  օրենքների  նախագծերի  փաթեթի  ընդունման
1. Իրավական ակտի անհրաժեշտությունը (նպատակը)
1.1. կարգավորման հարաբերությունների ներկա իրավիճակը և առկա խնդիրները  
Ա.<<Բնապահպանական  և  բնօգտագործման  վճարների  մասին>> Հայաստանի Հանրապետության օրենքով կարգավորվում են Հայաuտանի Հանրապետությունում բնապահպանական և բնoգտագործման վճարների հաuկացությունների, վճարողների շրջանակի, վճարների տեuակների, հաշվարկման և վճարման կարգի,  oրենքի խախտման համար պատաuխանատվության սահմանման և վճարների հետ կապված այլ  հարաբերությունները:
          Օրենքի կիրարկման  ներկայիս փուլում առկա են որոշակի հիմնախնդիրներ, որոնք հրատապ լուծում են պահանջում: Մասնավորապես անհրաժեշտություն է առաջացել` 
1)
hստակեցնել ջրային ռեսուրս վնասակար նյութեր և միացություններ արտանետելու համար բնապահպանական վճար վճարող իրավաբանական  և  ֆիզիկական  անձանց կազմը, բնապահպանական վճարի օբյեկտ հանդիսացող գործառույթների  տեսակների կազմը (ցանկը),
2)
սահմանել ջրային ռեսուրս ջրահեռացման ցանցով կեղտաջրերի արտանետման, հողի բերրի շերտի հանման համար վճարների հաշվարկման, վճարման և վերահսկման կարգերը,
3)
կատարելագործել բնապահպանական վճարների փաստացի  ծավալների  հաշվառման  գործընթացը, բնապահպանական  վճարների  գծով  արտոնությունների սահմանման համակարգը, 
4)
կանոնակարգել <<Թափոնների մաuին>> Հայաuտանի Հանրապետության oրենքի 12-րդ հոդվածի համաձայն թափոնների տեղադրման uահմանաքանակներ չունենալու դեպքում բնապահպանական  վճարների   դրույքաչափերի  հաշվարկման  և  այլ հարցերը, 
5)
 կատարել որոշակի խմբագրական և տեխնիկական ուղղումներ և  ճշտումներ:
Բ.  <<Բնապահպանական վճարների դրույքաչափերի մասին>> Հայաստանի Հանրապետության օրենքով կարգավորվում են բնապահպանական վճարների դրույքաչափերն ու դրանց հաշվարկման հետ կապված  հարաբերությունները:
          Օրենքի կիրարկման ներկայիս փուլում նույնպես առկա են որոշակի հիմնախնդիրներ, որոնք հրատապ լուծում են պահանջում: Մասնավորապես անհրաժեշտություն է առաջացել` 
1)
սահմանել բնապահպանական վճարի դրույքաչափեր`
  ա. լեռնաարդյունահանող իրավաբանական անձանց կողմից ոչ վտանգավոր թափոնների տեղադրման,
  բ. հողի բերրի շերտի հանման համար:
   Վերոգրյալ խնդիրների լուծման նպատակով ներկայացված օրենքների նախագծերի փաթեթով `
Ա. <<Բնապահպանական  և  բնօգտագործման  վճարների  մասին>> ՀՀ օրենքում  փոփոխություններ և լրացումներ կատարելու մասին>> ՀՀ օրենքի նախագծով  կատարվել է oրենքի առանձին  բաժինների և հոդվածների դրույթների  վերանայում`  դրանց կատարելագործման և արդիականացման, ինչպես նաև վճարների նոր  տեuակների  ներդրման  նպատակներով, այդ  թվում`
1.
Հստակեցվել է  ջրահեռացման ցանցով ջրային ռեսուրս վնասակար նյութեր և միացություններ արտանետելու, ինչպես նաև չտեսակավորված կոշտ կոմունալ թափոնների տեղադրման համար բնապահպանական վճար վճարող իրավաբանական  և  ֆիզիկական  անձանց կազմը,
2.
Ընդլայնվել է բնապահպանական վճարի օբյեկտ հանդիսացող գործառույթների տեսակների կազմը (ցանկը), այդ թվում՝ բնապահպանական վճարների մասով նոր վճարատեսակներ են սահմանվել  հողի բերրի շերտի հանման  համար:
3.
Սահմանվել  են  ջրային ռեսուրս ջրահեռացման ցանցով կեղտաջրերի արտանետման, հողի բերրի շերտի հանման համար վճարների հաշվարկման, վճարման և վերահսկման կարգերը:   
4. Վճարողների կողմից վճարների  եռամսյակային  հաշվարկ-հաշվետվությունների   հավաստիությունն ապահովելու և դրանց լրացման գործընթացը վերահսկելի դարձնելու նպատակով  նախատեսվել են փաստացի ծավալների հաշվառման  գրանցամատյաններ վարելու պահանջ  սահմանող,   դրանց ձևերի սահմանման, վարման   և  լրացման  հարցերը  կանոնակարգող   համապատասխան դրույթներ: 
Գրանցամատյաններում վճարի օբյեկտ համարվող փաստացի ծավալների ընթացիկ գրանցումն ակնհայտորեն կբարձրացնի բնապահպանական վճարների հաշվարկման ճշտության նկատմամբ հսկողության արդյունավետությունը և որոշակիորեն կբացառի սողանցքների հնարավորությունը:
5. Բնապահպանական  վճարների  գծով  արտոնություններ  են  սահմանվել քաղաքացիների և իրավաբանական անձանց սեփականություն հանդիսացող հողամասերի սահմաններում սեփական կարիքների համար հողի բերրի շերտի հանման համար:
6. Կանոնակարգվել  են <<Թափոնների մաuին>> Հայաuտանի Հանրապետության oրենքի 12-րդ հոդվածի համաձայն թափոնների տեղադրման uահմանաքանակներ չունենալու դեպքում բնապահպանական  վճարների   դրույքաչափերի  հաշվարկման  հարցերը,  ինչպես  նաև  խստացվել  են  uահմանաքանակներ չունենալու դեպքում վճարների   հաշվարկման դրույքաչափերը  ջրօգտագործման  և  կենսապաշարների  օգտագործման  համար, գործող օրենքում  նախատեսված եռապատիկի չափով հաշվարկելու  փոխարեն  ներկայացվող օրենքի  նախագծով  նախատեսվել  է  հնգապատիկի  չափով  հաշվարկման  կարգ:
Բ.<<Բնապահպանական  վճարների  դրույքաչափերի մասին>> Հայաստանի Հանրապետության օրենքում փոփոխություններ և լրացումներ կատարելու  մասին>> ՀՀ  օրենքի   ներկայացվող  նախագծով`
1. Սահմանվել են հողի բերրի շերտի հանման համար բնապահպանական վճարի դրույքաչափեր, որոնց հաշվարկի հիմքում դրվել են հողի կադաստրային արժեքները, ինչպես նաև սևահողի (վարելահողի) շուկայական գինը, որը ներկայումս տատանվում է 1 խմ-ի համար 8.0-10.0 հազար դրամի սահմաններում:
Դրույքաչափի հաշվարկման հիմքում դրվել է շուկայական գնի 10.0%, որը  համապատասխանում է անջրդի վարելահողերի համար ՀՀ կառավարության 1997 թվականի հուլիսի 3-ի N 237 որոշմամբ հաստատված գյուղատնտեսական հողատեսքերի կադաստրային միջին արժեքի (1200.0 հազ. դրամի) 0.075 տոկոսին:

Վերոգրյալ ցուցանիշի հիման վրա էլ կառուցվել է հողի բերրի շերտի հանման համար բնապահպանական վճարի դրույքաչափերի սանդղակը` հողային  գոտիների, հողերի  տիպերի  և  ենթախմբերի  կտրվածքով:
2. Սահմանվել են բնապահպանական վճարի դրույքաչափեր լեռնաարդյունահանող իրավաբանական անձանց կողմից տեղադրվող ոչ վտանգավոր թափոնների տեղադրման համար:
3. Հստակեցվել  են իրավաբանական և  ֆիզիկական անձանց պատկանող` Հայաuտանի Հանրապետությունում հաշվառված և շահագործվող ավտոտրանuպորտային միջոցներից (մեխանիզմներից) վնաuակար նյութերի արտանետման դիմաց վճարների  վճարման  ժամկետներն  այն  դեպքերի համար, երբ <<Ճանապարհային երթևեկության անվտանգության ապահովման մասին>> Հայաստանի Հանրապետության օրենքի 15-րդ հոդվածի դրույթներին  համապատասխան տարեկան տեխնիկական զննության փոխարեն տրանսպորտային միջոցները տեխնիկական զննության են ենթակա այլ  պարբերականությամբ:
2. Իրավական ակտի կիրառման դեպքում ակնկալվող արդյունքը
        Ներկայացված օրենքի նախագծերով կկատարելագործվեն <<Բնապահպանական և բնօգտագործման վճարների մասին>> և <<Բնապահպանական վճարների դրույքաչափերի մասին>> ՀՀ օրենքների առանձին  բաժինների և հոդվածների դրույթները` ավելի  արդյունավետ դարձնելով դրանք իրավակիրարկման համար:
Տ Ե Ղ Ե Կ Ա Ն Ք
ՙԲնապահպանական  և  բնօգտագործման  վճարների  մասին>> ՀՀ  օրենքում  փոփոխություններ  և  լրացումներ   կատարելու  մասին>> և <<Բնապահպանական վճարների  դրույքաչափերի մասին>> Հայաստանի Հանրապետության օրենքում փոփոխություններ  և  լրացումներ  կատարելու  մասին>> ՀՀ օրենքների նախագծերի փաթեթի ընդունման  առնչությամբ  ՀՀ օրենքների նախագծերի փաթեթի ընդունման  կապակցությամբ այլ օրենքների ընդունման անհրաժեշտության բացակայության մասին
<<Բնապահպանական և բնօգտագործման վճարների  մասին>> ՀՀ օրենքում  փոփոխություններ և լրացումներ կատարելու  մասին>> և <<Բնապահպանական  վճարների դրույքաչափերի մասին>> Հայաստանի Հանրապետության օրենքում փոփոխություններ  և  լրացումներ կատարելու մասին>> ՀՀ օրենքների նախագծերի փաթեթի ընդունման  առնչությամբ այլ օրենքներում  փոփոխություններ  կատարելու  անհրաժեշտություն չի  առաջանում:
Ե Զ Ր Ա Կ Ա Ց ՈՒ Թ Յ ՈՒ Ն
Պետական բյուջեի եկամուտների նվազեցման կամ
ծախսերի ավելացման մասին
<<Բնապահպանական և բնօգտագործման վճարների մասին>> ՀՀ օրենքում  փոփոխություններ և լրացումներ կատարելու  մասին>> և <<Բնապահպանական  վճարների  դրույքաչափերի մասին>> Հայաստանի Հանրապետության  օրենքում փոփոխություններ  և  լրացումներ կատարելու  մասին>> ՀՀ օրենքների նախագծերի փաթեթի ընդունման  առնչությամբ  պետության  ծախսերում  փոփոխություններ    չեն առաջացնում, իսկ եկամուտներում սպասվում է որոշ ավելացում` պայմանավորված ներդրված նոր վճարատեսակների հետ: 

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Բնապահպանական և բնօգտագործման վճարների  մասին » Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման
1. «Բնապահպանական և բնօգտագործման վճարների  մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն կարող առաջանալ, քանի որ օրենքն  ըստ էության միտված է  շրջակա միջավայրի վրա բացասական ազդեցության  նվազեցմանը, այն է`    
- ջրահեռացման ցանցով ջրային ռեսուրսներ վնասակար նյութեր և միացություններ արտանետելու, ինչպես նաև չտեսակավորված կոշտ կոմունալ թափոնների տեղադրման համար բնապահպանական վճար վճարող իրավաբանական  և  ֆիզիկական  անձանց կազմի հստակեցմանը,
- բնապահպանական վճարի օբյեկտ հանդիսացող գործառույթների տեսակների կազմի (ցանկի), ընդլայնմանը, այդ թվում՝ բնապահպանական վճարների մասով նոր վճարատեսակների  սահմանմանը հողի բերրի շերտի հանման  համար,
- ջրահեռացման ցանցով ջրային ռեսուրսներ կեղտաջրերի արտանետման, հողի բերրի շերտի հանման համար վճարների հաշվարկման, վճարման և վերահսկման կարգերի սահմանմանը,  
- վճարողների կողմից վճարների  եռամսյակային  հաշվարկ-հաշվետվությունների   հավաստիության ապահովմանը և դրանց լրացման գործընթացը վերահսկելի դարձնելուն, 
- բնապահպանական վճարների գծով արտոնությունների սահմանմանը քաղաքացիների և իրավաբանական անձանց սեփականություն հանդիսացող հողամասերի սահմաններում սեփական կարիքների համար հողի բերրի շերտի հանման համար,
- <<Թափոնների մաuին>> Հայաuտանի Հանրապետության oրենքի 12-րդ հոդվածի համաձայն թափոնների տեղադրման uահմանաքանակներ չունենալու դեպքում բնապահպանական վճարների դրույքաչափերի հաշվարկման հարցերի կանոնակարգմանը,  ինչպես  նաև  ջրօգտագործման և կենսապաշարների  օգտագործման համար uահմանաքանակներ չունենալու դեպքում վճարների   հաշվարկման դրույքաչափերի  խստացմանը:
 
2. Օրենքի նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն կարող են առաջանալ:

         3. Օրենքի նախագծով կատարվող փոփոխությունները և լրացումները բնապահպանության ոլորտին ուղղակիորեն առնչվում են, սակայն այդ  ոլորտը կանոնակարգող իրավական ակտերով ամրագրված uկզբունքներին  և պահանջներին չեն հակասում, այլ նպաստում են  uկզբունքների  և պահանջների պահպանմանը: 

Օրենքի  նախագծով կատարվող փոփոխությունները և լրացումները ավելի  արդյունավետ կդարձնեն «Բնապահպանական և բնօգտագործման վճարների  մասին» Հայաստանի Հանրապետության օրենքի իրավակիրարկումը:
Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտություն բացակայում է:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Բնապահպանական  վճարների  դրույքաչափերի մասին » Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման
1. «Բնապահպանական  վճարների  դրույքաչափերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն կարող առաջանալ, քանի որ դրանով կարգավորվում են բնապահպանական վճարների դրույքաչափերն ու դրանց հաշվարկման հետ կապված  հարաբերությունները այն է`   

- սահմանվել են հողի բերրի շերտի հանման համար բնապահպանական վճարի դրույքաչափեր, որոնց հաշվարկի հիմքում դրվել են հողի կադաստրային արժեքները, ինչպես նաև սևահողի (վարելահողի) շուկայական գինը, կառուցվել է հողի բերրի շերտի հանման համար բնապահպանական վճարի դրույքաչափերի սանդղակը` հողային  գոտիների, հողերի  տիպերի  և  ենթախմբերի  կտրվածքով: 
- սահմանվել են բնապահպանական վճարի դրույքաչափեր լեռնաարդյունահանող իրավաբանական անձանց կողմից տեղադրվող ոչ վտանգավոր թափոնների տեղադրման համար:
- հստակեցվել  են իրավաբանական և  ֆիզիկական անձանց պատկանող` Հայաuտանի Հանրապետությունում հաշվառված և շահագործվող ավտոտրանuպորտային միջոցներից (մեխանիզմներից) վնաuակար նյութերի արտանետման դիմաց վճարների  վճարման ժամկետներն  այն  դեպքերի համար, երբ «Ճանապարհային երթևեկության անվտանգության ապահովման մասին» Հայաստանի Հանրապետության օրենքի համաձայն տարեկան տեխնիկական զննության փոխարեն տրանսպորտային միջոցները տեխնիկական զննության են ենթարկվում այլ  պարբերականությամբ:

2. Օրենքի նախագծի չընդունման դեպքում շրջակա միջավայրի oբյեկտների վրա բացասական հետևանքներ  չեն կարող են առաջանալ:

         3. Օրենքի  նախագծով կատարվող փոփոխությունները և լրացումները բնապահպանության ոլորտին ուղղակիորեն առնչվում են, սակայն այդ  ոլորտը կանոնակարգող իրավական ակտերով ամրագրված uկզբունքներին  և պահանջներին չեն հակասում, այլ նպաստում են  uկզբունքների  և պահանջների պահպանմանը: 

Օրենքի նախագծով կատարվող փոփոխությունները և լրացումները ավելի  արդյունավետ կդարձնեն «Բնապահպանական  վճարների  դրույքաչափերի մասին»  Հայաստանի Հանրապետության օրենքի իրավակիրարկումը:
Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտություն բացակայում է: 
Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

<<ԿԵՆԴԱՆԱԿԱՆ ԱՇԽԱՐՀԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՈԴՎԱԾ 1. <<Կենդանական աշխարհի մասին>>  Հայաստանի Հանրապետության 2000 թվականի ապրիլի 3-ի ՀՕ-52-Ն օրենքի (այսուհետ` Օրենք) 1-ին հոդվածում կատարել հետևյալ լրացումը և փոփոխությունները
1) հոդվածը լրացնել հետեւյալ բովանդակությամբ` նոր պարբերությամբ.

<<վայրի կենդանի` բնության կողմից ստեղծված, բնական ընտրությամբ (առանց մարդու միջամտության) առաջացած, բնական ազատ պայմաններում ապրող կենդանիներ, այդ կենդանիների տեսակների անազատ եւ կիսաազատ պայմաններում պահվող առանձնյակներ ու դրանց սերունդներ.>>
2) երկրորդ պարբերությունը շարադրել հետեւյալ խմբագրությամբ.

<<անազատ պայմաններում պահվող կենդանի` կենդանական աշխարհի վայրի տեuակներ կամ առանձնյակներ, որոնք գտնվում են ոչ բնական պայմաններում, որոնց տեղաշարժերը uահմանափակված են որոշակի տարածքով եւ կենդանու կենսաապահովումը իրականացնում է պահողը.>>
3) տասնհինգերորդ պարբերությունը շարադրել հետեւյալ խմբագրությամբ.

<<կիuաազատ պայմաններում պահվող կենդանի` կենդանական աշխարհի վայրի տեuակներ կամ առանձնյակներ, որոնք գտնվում են բնական պայմաններում, որոնց տեղաշարժերը uահմանափակված են բնական կամ արհեստական սահմաններով եւ կենդանու կենսաապահովումը մասամբ իրականացնում է պահողը.>>:

ՀՈԴՎԱԾ 2. Օրենքը լրացնել հետեւյալ բովանդակությամբ նոր 27.1-27.2 հոդվածներով.

<<ՀՈԴՎԱԾ 27.1. ԱՆԱԶԱՏ ԵՎ ԿԻՍԱԱԶԱՏ ՊԱՅՄԱՆՆԵՐՈՒՄ ՎԱՅՐԻ ԿԵՆԴԱՆԻՆԵՐԻ, ԱՅԴ ԹՎՈՒՄ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐՄԻՐ ԳՐՔՈՒՄ ԳՐԱՆՑՎԱԾ ԿԵՆԴԱՆԻՆԵՐԻ ՊԱՀԵԼՈՒ ԿԱՐԳԸ
1. Անազատ եւ կիսաազատ պայմաններում վայրի կենդանիների պահելու պայմանները պետք է ապահովեն դրանց կենսաբանական, անհատական եւ տեսակային առանձնահատկություններից բխող կարիքները, առողջությունը եւ կյանքի անվտանգությունը, ինչպես նաեւ բացառեն պահելու վայրից կենդանիների փախուստը:

2. Սույն հոդվածի առաջին մասով նախատեսված պայմանների առկայության դեպքում, անազատ եւ կիսաազատ պայմաններում վայրի կենդանիների վերարտադրությունը բնապահպանական եւ որսի համար օգտագործելու նպատակով կարող է իրականացվել` բացառելով պահվող կենդանիների միջտեսակային խաչասերումը:

3. Անազատ եւ կիսաազատ պայմաններում վայրի կենդանիներին, այդ թվում` Հայաստանի Հանրապետության Կարմիր գրքում գրանցված կենդանիներին պահելու տարածքների նվազագույն չափերը սահմանում է լիազորված մարմինը, ելնելով տվյալ կենդանու առանձնահատկություններից:

Սույն հոդվածի 3-րդ մասով նշված չափերը չեն տարածվում այն վայրի կենդանիների վրա, որոնք բազմացվում եւ աճեցվում են ուuումնական փորձերի, կենuաբանական թեuտավորման, uննդում կամ այլ կենդանիների համար որպեu կեր oգտագործելու, մորթի եւ այլ արգասիք uտանալու նպատակներով:

4. Անազատ եւ կիսաազատ պայմանններում վայրի կենդանիները, այդ թվում` Հայաստանի Հանրապետության Կարմիր գրքում գրանցված կենդանիները պահվում են`

1) կենդանիների վերարտադրություն իրականացնող տնտեսություններում` բուծման կենտրոններում.

2) կենդանաբանական այգիներում.

3) վնասված կենդանիների բուժում իրականացնող տնտեսություններում` վերականգնողական կենտրոններում.

4) որսորդական տնտեսություններում` կենդանիների վերարտադրության գոտիներում.

5) այդ նպատակով առանձնացված այլ տարածքներում:

Նշված տարածքներում կենդանիները կարող են պահվել մեծավանդակներում, վանդակներում, տերարիումներում, ջրավազաններում, ակվարիումներում եւ այլ տարանջատված տեղերում:

5. Կիսաազատ պայմաններում վայրի կենդանիներ պահելու եւ օգտագործելու իրավունք ունեցող անձանց Հայաստանի Հանրապետության օրենսդրությամբ սահմանված կարգով տրամադրված տարածքներում լիազորված մարմնի կողմից այդ անձանց կամ նրանց ներկայացուցիչների մասնակցությամբ նախապես կատարվում է վայրի կենդանիների օրենսդրությամբ սահմանված կարգով պետական հաշվառում (գույքագրում) եւ տվյալները գրանցվում են կենդանական աշխարհի կադաստրում:

6. Կիսաազատ պայմաններում պահվող վայրի կենդանիների պետական հաշվառումն իրականացվում է սույն օրենքով սահմանված ժամկետներում, իսկ Հայաստանի Հանրապետության Կարմիր գրքում գրանցված կենդանիների հաշվառումը` յուրաքանչյուր տարի: Հաշվառման տվյալները ենթակա են պարտադիր հրապարակման, այդ թվում` լիազորված մարմնի կայքէջում տեղադրման միջոցով:

ՀՈԴՎԱԾ 27.2. ԱՆԱԶԱՏ ԵՎ ԿԻՍԱԱԶԱՏ ՊԱՅՄԱՆՆԵՐՈՒՄ ՎԱՅՐԻ ԿԵՆԴԱՆԻՆԵՐԻ, ԱՅԴ ԹՎՈՒՄ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐՄԻՐ ԳՐՔՈՒՄ ԳՐԱՆՑՎԱԾ ԿԵՆԴԱՆԻՆԵՐԻ ՕԳՏԱԳՈՐԾՄԱՆ ԿԱՐԳԸ
1. Անազատ պայմաններում պահվող վայրի կենդանիների օգտագործումը թույլատրվում է վերարտադրության, վերակլիմայավարժեցման, առեւտրի, գիտահետազոտական, ուսումնական, առողջապահական, կենսաբանական թեստավորման, սննդի կամ այլ կենդանիների համար որպես կեր օգտագործելու, 
մորթի եւ այլ արգասիք ստանալու, մշակութային, գեղագիտական, բնության մեջ բաց թողնելու,  որսի  եւ որպես  որսամիջոց (որսկան թռչուն, խաբսաբադ ) օգտագործելու նպատակներով:

2. Կիսաազատ պայմաններում պահվող վայրի կենդանիների օգտագործումը թույլատրվում է վերարտադրության, վերակլիմայավարժեցման, առեւտրի, գիտահետազոտական, ուսումնական, սննդի համար օգտագործելու, մշակութային, գեղագիտական, բնության մեջ բաց թողնելու եւ որսի նպատակներով:

3. Կիսաազատ պայմաններում պահվող Հայաստանի Հանրապետության Կարմիր գրքում  գրանցված վայրի կենդանիների սերունդը կիսաազատ պայմաններում պահելու եւ օգտագործելու թույլտվություն ունեցողները կարող են լիազորված մարմնի կողմից սահմանված կարգով օգտագործել որսի, սննդի եւ այլ նպատակներով, եթե տվյալ տեսակի բուծման արդյունքում  ապահովել են դրանց վերարտադրությունը:
4.  Կիսաազատ պայմաններում պահվող` Հայաստանի Հանրապետության Կարմիր գրքում գրանցված վայրի կենդանիների, սկսած երկրորդ կենսունակ սերնդից, առնվազն 10 տոկոսը լիազորված մարմնի թույլտվությամբ տրամադրվում է պահելու եւ օգտագործելու իրավունք ունեցող իրավաբանական կամ ֆիզիկական անձանց որսի կամ այլ նպատակներով օգտագործելու համար, իսկ բնապահպանական անհրաժեշտության դեպքում լիազորված մարմնի թույլտվությամբ կարող է տրամադրվել սահմանված չափից ավելի` համապատասխան հիմնավորման առկայության դեպքում:

5. Որսի կամ այլ եղանակներով վայրի կենդանիներին օգտագործելու թույլտվություն չի կարող տրվել, եթե տվյալ տարածքում համապատասխան կենդանիների միջին քանակը ցածր է լիազորված մարմնի կողմից սահմանված նվազագույն չափաքանակից:

6. Կենդանիների տվյալ տեսակին բնորոշ կազմվածքին կամ այլ հատկանիշներին չհամապատասխանող` կիսաազատ պայմաններում պահվող վայրի կենդանիների այդ թվում` Հայաստանի Հանրապետության Կարմիր գրքում  գրանցված վայրի կենդանիների առանձնյակները չեն կարող օգտագործվել սերունդ ստանալու եւ բնության մեջ բաց թողնելու նպատակով, իսկ որսորդական տնտեսություններում նման կենդանիները ենթակա են պարտադիր որսացման: Լիազորված մարմնի թույլտվությամբ որսացմանը կարող են ենթարկվել նաեւ`

1) ծերության պատճառով` վերարտադրության տարիքն անցած,

2)  պահվող կենդանիների հանդեպ չափազանց ագրեսիվ վարք դրսեւորող,
3)  մարդկանց կյանքին կամ առողջությանը անմիջական սպառնացող,
4) անբուժելի կամ վարակիչ հիվանդությամբ տառապող վայրի կենդանիները:

ՀՈԴՎԱԾ 3. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
<<Կենդանական աշխարհի մասին>> Հայաստանի Հանրապետության օրենքում փոփոխություններ եւ լրացումներ կատարելու մասին>> Հայաստանի Հանրապետության օրենքի նախագծի
1.Իրավական ակտի անհրաժեշտությունը (նպատակը)
1.1կարգավորման հարաբերությունների ներկա իրավիճակը եւ առկա խնդրները
<<Կենդանական աշխարհի մասին>> Հայաստանի Հանրապետության օրենքով կարգավորվում են Հայաստանի Հանրապետության տարածքում կենդանական աշխարհի վայրի տեսակների պահպանության, պաշտպանության, վերարտադրության եւ օգտագործման խնդիրները:

Օրենքի կիրարկման ներկայիս փուլում առկա են որոշակի հիմնախնդիրներ, որոնք հրատապ լուծում են պահանջում: Մասնավորապես անհրաժեշտություն է առաջացել.

ա) օրենքի 1-ին հոդվածում կատարել  լրացում եւ մի շարք փոփոխություններ,
բ) օրենքում նոր պահանջներն ամրագրելու,  անազատ եւ կիսաազատ պայմաններում վայրի կենդանիների, այդ թվում Կարմիր գրքում գրանցված կենդանիների  պահելու, օգտագործելու եւ պահելու եւ օգտագործելու կարգի խախտման համար  իրավահարաբերությունները կարգավորելու նպատակով օրենքը լրացվել է նոր բովանդակությամբ նոր  հոդվածներով.
1.2. առկա խնդիրների առաջարկվող լուծումները
Վերոգրյալ խնդիրների լուծման նպատակով ներկայացված օրենքի նախագծով`

· օրենքի 1-ին հոդվածում ներառվել է նոր հասկացություն.

ա) <<վայրի կենդանի>>,
բ) <<անազատ պայմաններում ապրող կենդանի>> հասկացությունը շարադրվել է նոր խմբագրությամբ,

գ) <<կիսաազատ պայմաններում ապրող կենդանի>> հասկացությունը շարադրվել է նոր խմբագրությամբ,

· Օրենքը լրացվել է հետեւյալ նոր բովանդակությամբ հոդվածներով`

ա) <<Անազատ եւ կիսաազատ պայմաններում վայրի կենդանիների, այդ թվում` Հայաստանի Հանրապետության Կարմիր գրքում գրանցված կենդանիների պահելու կարգը>>,
բ) <<Անազատ եւ կիսաազատ պայմաններում վայրի կենդանիների, այդ թվում` Հայաստանի Հանրապետության Կարմիր գրքում գրանցված կենդանիների օգտագործման կարգը>>,

2.Կարգավորման առարկան
<<Կենդանական աշխարհի մասին>> Հայաստանի Հանրապետության օրենքի նոր պահանջներն ամրագրելու,  անազատ եւ կիսաազատ պայմաններում վայրի կենդանիների, այդ թվում Կարմիր գրքում գրանցված կենդանիների  պահելու, օգտագործելու իրավահարաբերությունների ապահովումն է:
3. Իրավական ակտի կիրառման դեպքում ակնկալվող արդյունքը
Ներկայացված օրենքի նախագծով կարգավորվում են անազատ եւ կիսաազատ պայմաններում վայրի կենդանիների պահելու պայմանները,  ապահովվում են դրանց կենսաբանական, անհատական եւ տեսակային առանձնահատկություններից բխող կարիքները, առողջությունը եւ կյանքի անվտանգությունը, ինչպես նաեւ բացառվում է պահելու վայրից կենդանիների փախուստը:

Կարգավորվում է անազատ պայմաններում պահվող վայրի կենդանիների, այդ թվում Կարմիր գրքում գրանցված կենդանիների օգտագործումը վերարտադրության, վերակլիմայավարժեցման, առեւտրի, գիտահետազոտական, ուսումնական, առողջապահական, կենսաբանական թեստավորման, սննդի կամ այլ կենդանիների համար որպես կեր օգտագործելու, մորթի եւ այլ արգասիք ստանալու, մշակութային, գեղագիտական, բնության մեջ բաց թողնելու,  որսի  եւ որպես  որսամիջոց (որսկան թռչուն, խաբսաբադ ) օգտագործելը:
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Կենդանական աշխարհի մասին»  Հայաստանի Հանրապետության օրենքում փոփոխություններ եւ լրացումներ կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման
1. «Կենդանական աշխարհի մասին»  Հայաստանի Հանրապետության օրենքում փոփոխություններ եւ լրացումներ կատարելու մասին» Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն կարող առաջանալ, քանի որ օրենքն ըստ էության միտված է շրջակա միջավայրի, մասնավորապես, կենդանական աշխարհի վրա բացասական ազդեցություն ունեցող մարդածին գործունեության նվազեցմանը և օրենքի նախագծով կարգավորվում են`
1) անազատ եւ կիսաազատ պայմաններում վայրի կենդանիների պահելու պայմանները,  ապահովվում են դրանց կենսաբանական, անհատական եւ տեսակային առանձնահատկություններից բխող կարիքները, առողջությունը եւ կյանքի անվտանգությունը, ինչպես նաեւ բացառվում է պահելու վայրից կենդանիների փախուստը,

2) անազատ պայմաններում պահվող վայրի կենդանիների, այդ թվում, Կարմիր գրքում գրանցված կենդանիների օգտագործումը` վերարտադրության, վերակլիմայավարժեցման, առեւտրի, գիտահետազոտական, ուսումնական, առողջապահական, կենսաբանական թեստավորման, սննդի կամ այլ կենդանիների համար որպես կեր օգտագործելու, մորթի եւ այլ արգասիք ստանալու, մշակութային, գեղագիտական, բնության մեջ բաց թողնելու,  որսի  եւ որպես  որսամիջոց (որսկան թռչուն, խաբսաբադ ) նպատակներով:
2. Օրենքի նախագծի չընդունման դեպքում շրջակա միջավայրի oբյեկտների, մասնավորապես, կենդանական աշխարհի  վրա բացասական հետևանքներ կարող են առաջանալ:

         3. Օրենքի նախագծով կատարվող փոփոխությունները և լրացումները բնապահպանության ոլորտին ուղղակիորեն առնչվում են, սակայն այդ  ոլորտը կանոնակարգող իրավական ակտերով ամրագրված uկզբունքներին  և պահանջներին չեն հակասում: 

Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունն  առկա է:


































































� CONTROL ArGrDigsigCtrl \s ���





0010, ք. Երևան, Հանրապետության հր. Կառավարական 3-րդ տուն


3 Government Bldg,  Republic Sq, Yerevan,  0010,  Armenia


0010, Армения, г.Ереван, Дом правительства, здание N3


էլ.փոստ /E-mail/ эл.почта: � HYPERLINK "mailto:min_ecology@mnp.am" ��min_ecology@mnp.am� 


Web page: www.mnp.am


( (374 10) 52 10 99


( (374 10) 54 08 57








ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅՈՒՆ


ՆԱԽԱՐԱՐ 


MINISTRY OF NATURE PROTECTION OF THE REPUBLIC OF ARMENIA


MINISTER


МИНИСТЕРСТВО ОХРАНЫ  ПРИРОДЫ  РЕСПУБЛИКИ  АРМЕНИЯ


МИНИСТР



















































































_1404547763.unknown

